
Crynodeb 

Mae 164 o bobl sy’n byw yng Nghaergybi wedi rhannu eu safbwyntiau gyda ni am 

ofal dementia da, cymuned a’r gefnogaeth a chymorth y mae pobl sy’n byw gyda 

dementia eu hangen. Dyma beth oedd ganddynt i’w ddweud wrthym.   

Beth yw gofal dementia da.  

• Pobl yn cael eu trin gyda thrugaredd, dealltwriaeth ac amynedd.  

• Mae gofal yn canolbwyntio ar yr unigolyn ac wedi’i seilio ar yr hyn sydd o bwys i’r 

unigolyn.  

• Gall pobl wneud eu dewisiadau a phenderfyniadau eu hunain am eu gofal.  

• Mae gofalwyr di-dâl, teulu a ffrindiau yn cael eu cefnogi hefyd ac yn cael 

cyfleoedd i gael seibiant o ofalu.  

• Gofal a chymorth yn y lle iawn ac mor agos â phosibl i’w cartref.  

• Cymorth a gofal ar yr adeg iawn.  

• Mynediad at wybodaeth a chyngor 

• Gofal ar gael drwy gyfrwng y Gymraeg. 

• Mae digonedd o ddewis o ran grwpiau a gweithgareddau i bobl. 

• Cymunedau cynhwysol a hygyrch, sy’n deall dementia.  

• Pobl yn derbyn y gefnogaeth ymarferol sydd ei hangen arnynt.  

• Mynediad gan bobl at ofal iechyd da.  

• Dylai gofal gael ei ariannu’n ddigonol.  

• Dylai gweithwyr gofal gael eu talu a’u hyfforddi’n dda.  

• Gwasanaethau yn cydweithio i ddarparu gofal integredig sy’n bodloni anghenion 

pobl.  

Beth ddylai fod ar gael i bobl sy’n byw gyda dementia  

Y math o ofal a ddisgrifir uchod, gan gynnwys mynediad at ystod eang o 

weithgareddau sy’n addas ar gyfer yr unigolyn; mynediad at ofal a chymorth, 

cefnogaeth ymarferol ac ariannol a chymorth gyda budd-daliadau, cludiant; 

anghenion gofal iechyd ehangach; gwybodaeth a chyngor; cymorth i ofalwyr di-dâl; 

hyfforddiant a mwy o ymwybyddiaeth.  

Beth mae’r gymuned yn ei olygu i chi.  

 

Beth yw’r pethau a fydd yn helpu pobl sy’n byw gyda dementia?  

• Cael y gofal a’r cymorth maent eu hangen.  

• Mynediad at ofal iechyd da.  

• Cymorth i ofalwyr di-dâl.  

• Cefnogaeth gymunedol a grwpiau lleol.  

• Cludiant. 

• Creu cymuned sy’n deall dementia.  

• Gwasanaethau ac amgylcheddau hygyrch. 

• Ei gwneud yn haws cael mynediad at gymorth.  

• Cymorth ariannol a chyllid.  

• Technoleg a chymhorthion eraill.  

Dulliau ymchwil 

Cynhyrchodd y Grŵp  Llywio Ymgysylltu â'r Gymuned Cenedlaethol ar y cyd â 

Citizen’s UK ‘daflen cofnod gwrando’ yn cynnwys cwestiynau i ysgogi trafodaeth am 

ofal dementia. Mae’r gwaith hwn yn rhan o Lwybr Safonau Gofal Dementia ar gyfer 

Cymru Gyfan ac mae’n cyfrannu at safon 1, sef ymgysylltu â’r gymuned i nodi’r hyn y 

mae gofal dementia yn ei olygu i’r gymuned.   

Fe wnaethom gynnal sesiynau gwrando ar draws y gymuned gyda:  

• Sefydliadau trydydd sector sy’n cefnogi pobl sy’n byw gyda dementia a’u 

gofalwyr di-dâl, er enghraifft, Cymdeithas Alzheimer’s, Cynnal Gofalwyr ac 

Ymddiriedolaeth y Gofalwyr.   

• Pobl gyda phrofiad bywyd a’u gofalwyr di-dâl i geisio eu safbwyntiau ar ofal 

dementia yn lleol, ac i ddeall yn well y ddarpariaeth gwasanaeth lleol.  

• Grwpiau gweithgaredd cymunedol lleol gan gynnwys y grŵp Dementia lleol, 

Grŵp Knit and Natter, Canolfan Glyd yn Millbank, Llyfrgell Caergybi a Chlwb y 

Cob.  

Cafodd yr holl sgyrsiau hyn eu cofnodi ar y taflenni cofnod gwrando.  

Hefyd, cafodd cwestiynau ar y daflen cofnod gwrando eu trosi i arolwg ar-lein ac ar 

bapur, fel y gallai gyrraedd mwy o bobl. Roedd hyn yn gwneud y drafodaeth yn fwy 

hygyrch i bobl oedd eisiau bod yn rhan a/neu rannu eu safbwyntiau ar ofal dementia 

yn lleol, ond nad oeddynt yn gallu cymryd rhan yn y sesiynau gwrando.   

Cafodd yr arolygon ar-lein eu rhannu ar dudalennau Facebook, X ‘Twitter’ ac 

Instagram Cyngor Môn. Yna, cafodd y rhain eu rhannu ar gyfrifon cyfryngau 

cymdeithasol eraill, gan gynnwys Medrwn Môn, Môn Actif a nifer o rai eraill.  

Roedd y gwaith gwrando yn canolbwyntio ar Gaergybi a’r ardaloedd cyfagos. Mae 

ymarferion gwrando eraill ar y gweill ar gyfer ardaloedd eraill yng Ngogledd Cymru.  

Map yn dangos yr ardal o Ynys Môn, lle cafodd yr arolygon papur eu 

dosbarthu  

 

Map data ©2023 Google 

Anfonwyd gwybodaeth am yr ymgyrch wrando, ynghyd â dolen i’r arolwg ar-lein, at y 

grwpiau a’r sefydliadau canlynol:    

• Cymdeithas Alzheimer's 

• Staff Cyngor Sir Ynys Môn dros e-

bost, 1,000 o staff  

• Ymddiriedolaeth y Gofalwyr 

• Cynnal Gofalwyr 

• Medrwn Môn 

• Rhestr bostio Medrwn Môn  

• Dementia Gyfeillgar Caergybi  

• Grŵp Dementia Mirli Môn  

• Cyngor Môn – Gwasanaethau 

Cymdeithasol  

• Tîm Adnoddau Cymunedol 

Caergybi  

• Y Cynghorwyr 

• Prif Swyddfa Ffederasiwn y 

Merched Ynys Môn  

• Datblygu’r Gweithlu – newyddlen   

• Y Cyngor Tref  

• Ysgol Uwchradd Caergybi 

• Busnesau a Sefydliadau yng 

Nghaergybi  

Cafodd gwybodaeth am yr ymgyrch wrando, ynghyd â chopïau papur gyda dolen 

cod QR i’r arolwg ar-lein eu dosbarthu a’u trafod gyda gweithwyr yn y sefydliadau a’r 

siopau canlynol.  

Meddygfeydd  

• Meddygfa Victoria, Ffordd Fictoria, 

Caergybi  

• Hwb Iechyd Cybi, Heol Ucheldre, 

Caergybi  

• Ysbyty Penrhos Stanley, Caergybi   

Cartrefi gofal 

• Cartref Gofal Dementia 

Garreglwyd, Caergybi  

• Cartref Nyrsio Fairways, Caergybi  

Deintyddfeydd  

• Deintyddfa Cybi, Caergybi

Fferyllfeydd  

• Rowlands, Stryd Fawr, Caergybi  

• Boots, Stryd Fawr, Caergybi  

• Fferyllfa Tesco, Caergybi  

Arall

• Y Llyfrgell 

• Canolfan Hamdden  

• Specsavers 

• Tesco 

• Morrisons 

• Asda  

• Standing Stones, Caergybi  

• Parc Gwledig Caergybi  

• McDonalds 

• KFC  

• Canolfan Ucheldre  

• Canolfan Gymunedol Gwelfor  

• Canolfan Codi Pwysau Caergybi  

• Canolfan Jesse Hughes  

Cafodd stondinau gwybodaeth eu cynnal yn y canolfannau canlynol i godi 

ymwybyddiaeth o ddementia, rhannu gwybodaeth ynghylch lle i gael cymorth a 

chynnal yr ymgyrch wrando. Cawsom sgwrs gyda 109 o breswylwyr yn y 

digwyddiadau hyn.  

• Canolfan Millbank  

• Llyfrgell Caergybi   

• Neuadd Llaingoch 

• Clwb y Cob  

Canlyniadau 

Ymatebodd 164 o bobl i’r ymgyrch wrando. Cafwyd 109 ymateb o ddigwyddiadau 

grwpiau gwrando, lle’r oedd y cyfranogwyr rhwng 50 a 72 mlwydd oed ac yn aelodau 

o’r gymuned.   

Roedd y mwyafrif o’r 55 ymateb unigol a gafwyd yn rhai gan aelodau teulu a ffrindiau 

(gan gynnwys gofalwyr di-dâl) neu aelodau o’r gymuned leol. Ni chafwyd unrhyw 

ymatebion gan y bobl sy’n byw gyda dementia eu hunain.  

Derbyniwyd y mwyafrif o’r 55 ymateb unigol yn Saesneg, ac roedd 15% ohonynt yn 

Gymraeg.  

Ffigwr1: rolau’r ymatebwyr i’r arolwg papur a’r arolwg ar-lein  

Rôl  Nifer y 

cyfranogwyr 

Canran y 

cyfranogwyr 

Aelod o deulu neu ffrind i rywun sy’n byw 

gyda dementia (gan gynnwys gofalwyr di-dâl)  

30 55% 

Aelod o’r gymuned leol  18 33% 

Unigolyn sy’n gweithio fel gweithiwr 

proffesiynol iechyd neu ofal cymdeithasol  

5 9% 

Rôl wahanol  3 6% 

Unigolyn sy’n darparu gwasanaethau gofal a 

chymorth â thâl  

1 2% 

Unigolyn sy’n byw gyda dementia  0 0% 

Cyfanswm 55 100% 

Roedd y cwestiwn hwn yn caniatáu i bobl ddewis mwy nag un opsiwn felly bydd cyfanswm yr 

ymatebion yn fwy na chyfanswm o ymatebwyr/ 100%.  

Roedd y rolau gwahanol a nodwyd yn unigolyn a fu’n gofalu am unigolyn sy’n byw 

gyda dementia, sydd bellach wedi marw a chynghorydd sir.   

Roedd gennym gyfranogwyr o ystod o grwpiau oedran. Roedd tua 9% o ymatebwyr 

dan 25 oed, ac roedd 4% yn 75 oed a hŷn.   

Ffigwr 2: oedran ymatebwyr i’r arolwg papur a’r arolwg ar-lein  

Oedran Nifer y 

cyfranogwyr 

Canran y 

cyfranogwyr 

11 i 25 5 9% 

26 i 34 1  2% 

35 i 44 7  13% 

45 i 54 15  27% 

55 i 64 19  35% 

65 i 74 6  11% 

75 a hŷn 2  4% 

Cyfanswm 55 100%  

Gofynnwyd i bobl: 

• Beth yw gofal dementia da?  

• Beth ddylai fod ar gael i bobl sy’n byw gyda dementia?  

• Beth mae cymuned yn ei olygu i chi?  

• Beth yw’r pethau a fydd yn helpu pobl sy’n byw gyda dementia?  

Fe wnaethom drefnu’r atebion i wahanol themâu a cheir crynodeb ohonynt isod.  

Beth yw gofal dementia da?  

Pobl yn cael eu trin gyda thrugaredd, dealltwriaeth ac amynedd.  

Mae gofal dementia da yn garedig, gofalgar, deallgar ac amyneddgar. Mae empathi 

a thrugaredd yn cael ei ddangos tuag at bobl, gan unigolyn sy’n deall yr anawsterau 

maent yn eu hwynebu. Dylent deimlo’n ddiogel. Mae yna gyfathrebu da ac mae 

amser yn cael ei roi i siarad â phobl yn unigol, gwrando ar yr hyn sydd ganddynt i’w 

ddweud a gwneud amser iddynt. Mae gweithwyr gofal yn ymatebol, hyblyg, 

effeithlon, creadigol a rhagweithiol. Dylai gofalwyr sicrhau bod yr unigolyn yn derbyn 

gofal da, gan ofalu am eu hanghenion corfforol ac emosiynol.  

Mae gan staff y sgiliau, hyfforddiant, gwybodaeth, profiad, a rhinweddau i ddarparu 

gofal a chymorth o ansawdd uchel. Dylent fod yn ddibynadwy fel bod yr unigolyn sy’n 

byw gyda dementia yn cael parhad mewn gofal, ac nad oes gweithwyr gofal 

gwahanol bob dydd. Dylent fod yn ymroddedig ac ymweld â nhw’n rheolaidd, fel bod 

yr unigolyn yn dod yn gyfarwydd â nhw. Mae angen i ddigon o staff fod ar gael i 

ddarparu gofal o ansawdd uchel.  

Aelodau o staff gofalgar, amyneddgar a charedig. Aelodau staff sy’n cymryd amser i 

siarad a dod i adnabod yr unigolyn. Gofalwyr sy’n darparu llawer o weithgareddau a 

gemau er mwyn cynnal diddordeb y cleifion a’u cadw’n hapus. Aelodau staff sy’n 

gwneud ymdrech i fynd â chleifion allan. Aelodau staff sy’n rhoi gwybod i’r teulu am 

ddigwyddiadau ac yn eu diweddaru’n rheolaidd. (Aelod o’r gymuned, 26 i 34 oed)  

Mae gofal yn canolbwyntio ar yr unigolyn ac wedi’i seilio ar yr hyn 

sydd o bwys i’r unigolyn.  

Mae gofal sy’n canolbwyntio ar yr unigolyn yn cynnwys pwysigrwydd trin pobl fel 

unigolion, gyda pharch ac urddas. Mae pawb yn wahanol, felly mae angen i ofal a 

chymorth da i bobl sy’n byw gyda dementia fod yn hyblyg ac wedi’u teilwra i fodloni 

anghenion pob unigolyn. Mae’n ymwneud â dod i adnabod pobl, eu gwerthfawrogi a 

ffurfio cysylltiadau ystyrlon. Dylai cymorth fod yn seiliedig ar yr hyn sydd er budd 

pennaf i’r unigolyn, gofal estynedig, er mwyn iddynt deimlo eu bod yn cael eu deall, a 

bod eu gofal yn bersonol iddyn nhw. Ni ddylai pobl orfod gweithio o amgylch y 

gwasanaethau sy’n cael eu cynnig, dylid addasu’r gwasanaethau ar gyfer eu 

hanghenion a dylid blaenoriaethu anghenion cyn costau.  

Mae angen mwy o ofal ar unigolion ar gamau dwys dementia, a dylid addasu’r gofal 

yn ôl datblygiad eu dementia. Dylid darparu gofal yn newis iaith yr unigolyn.   

Yn ogystal, mae angen i ofal ganolbwyntio ar yr unigolyn a’u teulu, a thrafodir mwy 

am hyn yn yr adran cymorth i ofalwyr, teulu a ffrindiau.  

Gofal sy’n canolbwyntio ar yr unigolyn ac yn blaenoriaethu’r hyn sydd er budd 

pennaf iddynt lle bo modd, gan alluogi iddynt fyw mor annibynnol â phosibl, yn 

ogystal â bod yn ddiogel a chael bywyd o ansawdd. (Gweithiwr proffesiynol iechyd a 

gofal, 35 i 44 oed)  

Mae’n wahanol ar gyfer pob unigolyn/ teulu. Cefnogaeth gorfforol ac emosiynol y 

mae modd ei haddasu drwy bob cam a math gwahanol o salwch. (Gofalwr di-dâl, 55 

i 64 oed)  

Gall pobl wneud eu dewisiadau a’u penderfyniadau eu hunain 

ynghylch eu gofal.  

Dylai pobl sy’n byw gyda dementia gael dewisiadau a chael eu cynnwys yn 

uniongyrchol mewn trafodaethau a phenderfyniadau ynghylch eu gofal. Dylid cael 

cyswllt rhwng y teulu a’r gweithwyr proffesiynol, dylid gwrando ar bryderon y teulu a 

dylid eu hannog i fod yn rhan o’u gofal.  

Mae gofalwyr di-dâl, teulu a ffrindiau yn cael eu cefnogi hefyd ac yn 

cael cyfleoedd i gael seibiant o ofalu.  

Mae angen rhagor o gymorth i deulu a ffrindiau sy’n darparu gofal di-dâl i unigolion 

sy’n byw gyda dementia. Maent eisiau i bobl wrando arnynt a chael eu cynnwys 

mewn penderfyniadau ynghylch gofal.  

Mae angen seibiant o ofalu ar ofalwyr di-dâl, gan fod gofalu am unigolyn 24 awr y 

dydd yn waith caled ac yn aml mae gan ofalwyr di-dâl eu cyflyrau iechyd eu hunain.  

Gall dod o hyd i gymorth fod yn anodd. Mae’n brin ac yn aml, nid yw ar gael.  

Awgrymiadau ar ffyrdd o gefnogi gofalwyr di-dâl.  

• Gofal seibiant.  

• Gofal dydd a chanolfannau dydd, lle gellir gofalu am yr unigolyn sydd â dementia.   

• Gofal a ddarperir yn y cartref neu drwy fynd â’r unigolyn allan.  

• Cefnogaeth i ffrindiau a theulu.  

• Rhywun i siarad â nhw.  

• Man ffisegol lle mae cymorth ar gael.  

Soniodd rhai cyfranogwyr y dylid diweddaru teuluoedd ynghylch eu haelod o’r teulu 

ac y dylent gael gwybod am unrhyw ddigwyddiadau posibl pan fo’r unigolyn sy’n byw 

gyda dementia dan ofal rhywun arall.  

Cefnogaeth gadarn i ofalwyr. Digon o ddarpariaeth ar gyfer unigolion sy’n byw gyda 

dementia e.e. cynnig mwy nag un diwrnod yn Hafan Plas Crigyll. Sicrhau bod digon 

o weithwyr cymorth i fynd â’r unigolion allan am y bore neu’r prynhawn, mynd â nhw 

am dro yn y car, ymweld â chaffi o bosibl. (Gofalwr di-dâl, 45 i 54 oed)  

Gofal a chymorth yn y lle iawn ac mor agos â phosibl i’w cartref.  

Mae’n bwysig bod unigolion yn derbyn gofal yn agos i’w cartref, gan gynnwys 

pecynnau gofal, fel bod modd iddynt aros gartref am gyn hired â phosibl. Mae’n 

bwysig bod pobl yn cadw bywyd o ansawdd da a’u hannibyniaeth lle bo modd. Gall 

defnyddio technoleg fod o gymorth, wrth helpu’r unigolyn i fyw’n ddiogel gartref. Pan 

fo angen gofal preswyl, dylai fod yn agos at y teulu, fel bod modd iddynt barhau’n 

rhan o’u bywyd. Dylai gwasanaethau gael eu darparu’n lleol ac o fewn y gymuned.  

Gall darparu gofal mewn amgylchedd cyfarwydd fod o gymorth.   

Roedd rhai cyfranogwyr o’r farn na ddylai gofal gael ei ddarparu gan y sector preifat 

ac y dylai bod cartrefi gofal sy’n cael eu rhedeg gan y Cyngor ar gael.  

Cyfeiriodd rhywun arall at y gofal da a ddarperir ym Mhlas Penmon.  

Rwy’n ystyried gofal dementia fel modd o sicrhau bod yr unigolyn sy’n byw gyda 

dementia yn derbyn gofal da. Nid yw’r gofal yn y lleoliad teuluol neu mewn cartrefi yn 

ddigon os bydd pethau wedi troi’n anodd yn eich cartref eich hun/ cartref teuluol.  

Mae hyn yn golygu ei bod hi’n bwysig iawn i’r unigolyn sy’n byw gyda dementia nad 

yw’r cartrefi’n rhy bell oddi wrth deulu, fel bod modd iddynt barhau i chwarae rhan ym 

mywyd eu hanwyliaid. (Gweithiwr proffesiynol iechyd a gofal, 55 i 64 oed)  

Cymorth a gofal ar yr adeg iawn.  

Mae anghenion gofal dementia yn newid dros amser ac mae angen i gefnogaeth fod 

ar gael ar yr adeg iawn yn y siwrne, gan ddilyn llwybr clir. Gall diagnosis cynnar a 

chefnogaeth yn syth ar ôl derbyn diagnosis helpu cyn bod pobl yn cyrraedd pwynt 

argyfwng. Dylid gwneud diagnosis cyn gynted â phosibl, ac mae angen i gymorth fod 

ar gael yn syth.   

Gall helpu i gael unigolyn dynodedig y mae’r unigolyn sy’n byw gyda dementia a’u 

gofalwyr yn gallu cysylltu â nhw.  

Mae angen i ofal fod ar gael pryd bynnag y mae ei angen, pan fydd teuluoedd yn 

gofyn amdano, a dylai fod ar gael 24 awr y dydd, 7 diwrnod yr wythnos.  

Cefnogaeth yn syth ar ôl derbyn diagnosis ac ôl-ofal i’r unigolyn a’r teulu. (Aelod o’r 

gymuned, 35 i 44 oed)  

Dylai’r teulu gael gwybod pa gymorth sydd ar gael yn syth, cyn cyrraedd pwynt 

argyfwng. (Gofalwr di-dâl, 45 i 54 oed)  

Mynediad at wybodaeth a chyngor.  

Mae angen gallu cael gafael ar wybodaeth yn rhwydd. Yn aml, bydd angen cymorth i 

helpu pobl bori trwy’r holl wybodaeth sydd ar gael. Mae angen i gefnogaeth fod ar 

gael mewn nifer o ffyrdd, gan gynnwys wyneb yn wyneb, dros y ffôn ac ar-lein. Mae 

pobl angen gwybod ble i fynd i gael cyngor a chefnogaeth, a gwybodaeth ar beth i’w 

ddisgwyl a chael syniad o’r siwrne ar ôl derbyn diagnosis.  

Dylai cefnogaeth fod ar gael yn y gymuned leol, yn ogystal â rhywun y gallwch siarad 

â nhw. Dylai fod ar gael 24 awr y dydd. Ni ddylai neb deimlo’n unig.  

Un awgrym oedd y dylai’r gwasanaethau a ddarperir gan Gymdeithas Alzheimer’s 

fod ar gael yn lleol, i’r un graddau ag y maent mewn ardaloedd eraill yn y DU.  

Gwybodaeth am y drefn a’r siwrne i’w dilyn ar ôl derbyn diagnosis. Mwy o 

wybodaeth. Gwybod pwy i gysylltu â nhw. Gwybod ble i fynd i gael cefnogaeth. 

(Aelod o’r gymuned, 50 i 72 oed)  

Mae gofal ar gael trwy gyfrwng y Gymraeg.  

Os oes angen gofal trwy gyfrwng y Gymraeg ar unigolyn, dylid darparu gofal a 

chefnogaeth iddynt yn Gymraeg.   

Mae digonedd o ddewis o ran grwpiau a gweithgareddau i bobl.  

Grwpiau cefnogi ar gyfer gofalwyr di-dâl a phobl sy’n byw gyda dementia ynghyd â 

gwasanaethau a gweithgareddau sydd yn helpu hyrwyddo lles, yn eu dewis iaith.  

Mae angen dewis o weithgareddau i helpu pobl sy’n byw gyda dementia i gynnal eu 

diddordeb a’u cadw’n hapus. Mae’n bwysig bod y grwpiau hyn yn lleol ac yn agos i 

gartref, gyda chludiant ar gael os bydd angen. Dylid darparu cefnogaeth i alluogi 

pobl i fynychu gweithgareddau lle bo angen. Dyma rai awgrymiadau ar gyfer 

gweithgareddau:  

• llefydd y gall pobl sy’n byw gyda dementia fynd i gymdeithasu – tafarndai, 

canolbwyntiau, canolfannau cymunedol neu gaffis;  

• gweithgareddau y gall teulu a ffrindiau fod yn rhan ohonynt hefyd;  

• gweithgareddau grŵp;  

• ymweld â phobl yn eu cartrefi;  

• gwirfoddolwyr i gynnig gwasanaeth cyfeillio;  

• teithiau dydd;  

• canolfannau dydd; 

• Grwpiau cefnogi Ymddiriedolaeth y Gofalwyr;  

• cefnogaeth un-i-un.  

 

Rhoddwyd canmoliaeth hefyd i wasanaethau penodol, gan gynnwys Gwelfor a Hafan 

(Plas Crigyll).  

Mynd ati i annog a chynnwys teulu/ ffrindiau gyda gofal a gweithgareddau rheolaidd.  

(Gofalwr di-dâl, 45 i 54 oed)  

Cymunedau cynhwysol a hygyrch, sy’n deall dementia.  

Mae gan gymunedau rôl bwysig i ddeall a chefnogi pobl sy’n cael eu heffeithio gan 

ddementia. Mae hyn yn cynnwys gwneud mannau cyhoeddus yn y gymuned yn 

ddiogel a hygyrch, megis llyfrgelloedd, canolfannau cymunedol, meddygfeydd, 

siopau, bwytai a chaffis. Sicrhau bod cyfleusterau a gwasanaethau cymunedol ar 

gael i unigolion sy’n byw gyda dementia. Cyfeiriodd y cyfranogwyr at bwysigrwydd 



 

16 
 

mynd ati i gynnwys pobl sy’n byw gyda dementia, er mwyn iddynt deimlo eu bod yn 

cael eu cynnwys a’u gwerthfawrogi yn eu cymuned.   

Awgrymodd cyfranogwyr ffyrdd o wneud cymunedau yn fwy cynhwysol gan gynnwys 

darparu hyfforddiant i gymunedau ar ymwybyddiaeth o ddementia a sut i gefnogi 

pobl trwy wahanol gamau dementia. Gall cefnogwyr dementia helpu i godi 

ymwybyddiaeth am ddementia yn y gymuned a rhannu unrhyw gamau gweithredu a 

allai wella bywydau’r unigolion sy’n byw gyda dementia â’r gymuned.   

Gall addysgu plant mewn ysgolion am ddementia eu helpu i ddeall y sefyllfa, fodd 

bynnag, roedd yna wahaniaeth barn ac nid oedd pawb yn cefnogi’r syniad hwn.  

Trwy addysgu’r gymuned, gallant chwarae rhan weithredol o ran cefnogi’r unigolion 

sy’n byw gyda dementia a’u teuluoedd.  

Dylai unigolion sy’n byw gyda dementia allu cael mynediad at wasanaethau 

cymunedol. Dylai cyfleusterau sy’n deall dementia fod ar gael iddynt, y mae modd 

iddynt eu deall ac ymdopi â nhw. Dylai cyfleusterau fod ar gael i gefnogi’r unigolyn 

sy’n byw gyda dementia a’u gofalwr/ teulu. Dylai pawb yn y gymuned/ siopau/ 

llyfrgelloedd/ meddygfeydd/ canolfannau hamdden/ caffis/ bwytai ac ati gymryd rhan 

mewn hyfforddiant deall dementia. (Gweithiwr proffesiynol iechyd a gofal, 55 i 64 

oed)  

Pobl yn derbyn y gefnogaeth ymarferol sydd ei hangen arnynt.  

Yn ogystal â chefnogaeth emosiynol a pherthnasoedd da, mae gofal da yn cynnwys 

darparu’r gefnogaeth ymarferol sydd ei hangen, a all gynnwys gofal personol, siopa 

neu dalu biliau.   

Mynediad gan bobl at ofal iechyd da.  

Dylai pobl gael mynediad at ddiagnosis cyflym, a chael archwiliadau rheolaidd, a 

ddarperir gan dîm gofal iechyd da, sy’n gwneud pob ymdrech i beidio â pheri gofid i’r 

unigolyn. Dylai meddygon teulu ddarparu arweiniad, bod yn ddeallgar a gwrando ar 

unrhyw bryderon gan deuluoedd. Os oes angen gofal yn yr ysbyty ar yr unigolyn, 

dylid ei addasu i fodloni anghenion yr unigolyn sy’n byw gyda dementia. Dylid 

darparu bwyd addas os yw’r unigolyn yn cael trafferth gyda chnoi a llyncu.  

Awgrymwyd y dylid gweithio ar atal dementia, ac annog ffordd o fyw iach, gan fod 

nifer uchel o bobl hŷn ar Ynys Môn, gan olygu y gallai nifer yr unigolion sydd â 

dementia hefyd fod yn uchel.  

Diagnosis cynt. Gwrando ar bryderon gan aelodau o’r teulu… meddygfeydd yn deall 

fod angen ymdrin yn sensitif pan fydd gan rywun bryderon am aelod o’r teulu. Mwy o 

fesurau cadarn ar waith fel nad oes rhaid pryderu’r claf wrth gynnal ymgynghoriadau.  

(Gofalwr di-dâl, 35 i 44 oed)  

Dylai gofal gael ei ariannu’n ddigonol.  

Mae angen i’r gofal dementia da a ddisgrifir uchod fod yn fforddiadwy er mwyn i bobl 

gael mynediad ato mor aml ag sydd ei angen arnynt. Dylai gael ei ariannu’n ddigonol 

er mwyn sicrhau bod y ddarpariaeth yn bodloni anghenion y gymuned.  

Dylai gweithwyr gofal gael eu talu a’u hyfforddi’n dda.  

Dywedodd cyfranogwyr y byddai talu gofalwyr yn dda yn helpu i ddenu mwy o bobl i’r 

proffesiwn, yn helpu i gadw’r gweithlu ac yn arwain at ansawdd gwell o ofal. Dylai’r 

rhai sy’n gweithio ag unigolion sy’n byw gyda dementia fod wedi’u hyfforddi’n dda, a 

dylent fod yn arbenigwyr ym maes dementia. Roedd rhai cyfranogwyr yn argymell 

defnyddio Nyrsys Dementia Admiral yn benodol. Dylid cael nifer digonol o ofalwyr, 

gweithwyr cefnogi ac ati, er mwyn sicrhau y gellir darparu’r gofal sydd ei angen.  

Gweithwyr gofal sydd wedi’u hyfforddi’n effeithiol i gefnogi’r unigolion sy’n byw gyda 

dementia, gan olygu talu cyflog uwch i ddenu a chadw gweithlu o ansawdd uchel.  

(Aelod o’r gymuned, 35 i 44 oed)  

Gwasanaethau yn cydweithio i ddarparu gofal integredig sydd yn 

bodloni anghenion pobl.  

Disgrifiodd cyfranogwyr gefnogaeth sy’n gydweithredol a chysylltiedig, yn ogystal â 

chydweithio a chyfathrebu da rhwng darparwyr gwahanol. Awgrymwyd y dylid pennu 

unigolyn megis gweithiwr cymdeithasol ar gyfer teulu, i ddarparu cefnogaeth a helpu 

i gydlynu gofal rhwng asiantaethau gwahanol.   

Enghreifftiau lle nad yw gofal dementia wedi bod yn dda, ac nid yw 

rhai pobl yn gwybod beth yw gofal dementia da.  

Rhannodd rhai cyfranogwyr enghreifftiau o adegau lle nad oedd gofal dementia yn 

dda, a dywedodd rhai nad oeddynt yn gwybod beth yw gofal dementia da. Isod mae 

rhai enghreifftiau, sy’n amlygu lle mae diffyg o ran gofal a pha mor anodd y gall fod 

pan nad yw’r gofal dementia da a ddisgrifir uchod ar gael.  

Chawsom ni fawr ddim efo Dad, mi gawsom ni bamffledi ond dim oedd o wir 

gymorth. (Gofalwr di-dâl, 55 i 64 oed)  

Roedd fy Nain yn dioddef gyda Dementia ers blynyddoedd a doedden ni fel teulu’n 

methu dod o hyd i unrhyw gefnogaeth ar ei chyfer. Roedd rhaid i fy modryb a oedd 

yn gweithio’n llawn amser adael ei theulu i gysgu bob nos yn nhŷ Nain, a byddai fy 

modryb arall yn mynd ati bob dydd, gan adael ei gŵr gwael ei iechyd gartref, ac 

roedd hithau wedi dioddef o gancr a thrawiad ar y galon ei hun cyn hynny. Dim ond 1 

ganolfan oedd yn gallu cynnig cymorth am rai oriau unwaith yr wythnos ar Ynys Môn.  

(Aelod o’r Gymuned, 45 i 54 oed)  

Nid oes gofal dementia addas ar gael i bawb ar yr ynys. Teimlaf bod yr hyn sydd ar 

gael yn brin a does dim modd i bobl fynychu os nad oes ganddynt deulu i fynd â 

nhw. Mae prinder staff ym mhob maes gofal yn creu problemau. (Gofalwr di-dâl, 55 i 

64 oed)   

Pan dderbyniodd fy mrawd ddiagnosis o ddementia cynnar yn ei 50au, doedd ’nunlle 

i ni fynd i gael cymorth a chefnogaeth. (Gofalwr di-dâl, 55 i 64 oed)  

Nid oes digon o gyfeiriadau yn ystod eu siwrne… nid oes unrhyw becynnau gofal ar 

gael ar hyn o bryd… mae gofal seibiant yn brin ac anaml (Gweithiwr proffesiynol 

iechyd a gofal, 55 i 64 oed)  

Mae’r Hafan ym Mhlas Crigyll yn darparu gofal dementia da i unigolion sydd ag 

anghenion gofal, ond nid yw ar gael yn rhwydd i bawb ar yr ynys, oherwydd pellter.  

(Aelod o’r gymuned, 55 i 64 oed)  

Doedd DIM gofalwyr ar gael i fy nhad na chefnogaeth i’r teulu i ofalu amdano. Mae 

diffyg gofalwyr yn broblem enfawr ar Ynys Môn….. Dylai pobl sy’n byw gyda 

dementia gael gwell gofal yn yr ysbyty. Arweiniodd diffyg dealltwriaeth o’r cyflwr at 

brofiad hunllefus i fy nhad yn yr ysbyty. Roedd aelodau staff yn gweiddi arno. Dylid 

sicrhau bod bwyd addas yn yr ysbyty. Roedd y bwyd yno yn hollol anaddas. Fe 

wnaethant roi bwydydd fel afal cyfan/ darnau mawr o gig i rywun oedd wedi anghofio 

sut i gnoi a llyncu. (Gofalwr di-dâl, 45 i 54 oed)   

Cawsom ein siomi pan oedd fy nhad yn byw gartref ac angen cymorth. (Gofalwr di-

dâl, 45 i 54 oed)  

Mae fy mam wedi aberthu pob agwedd o’i bywyd i ofalu am fy nhad, 24 awr y dydd.  

Ni fyddai’n dal yma heblaw am y gofal mae fy mam yn ei roi. Mae’n ei helpu gyda 

PHOB agwedd o fywyd dyddiol. (Gofalwr di-dâl, 35 i 44 oed)  

Mae diffyg gofal seibiant ar gael ar Ynys Môn ac mae pobl yn gorfod aros yn hir 

amdano. (Aelodau o’r gymuned, 50 i 72 oed)   

Mae cyfleusterau ar gyfer seibiant Gofal Dydd ar gael yng Ngharreglwyd. Nid oes 

rhai yng Nghaergybi ers Covid. (Aelodau o’r gymuned, 50 i 72 oed)  

Beth ddylai fod ar gael i bobl sy’n byw gyda dementia?  

Dylai’r cymorth dementia da a ddisgrifir uchod fod ar gael i bobl sy’n byw gyda 

dementia, a chafodd themâu tebyg eu hadlewyrchu yn atebion i’r cwestiwn hwn.  

Dywedodd rhai y dylai ‘popeth’ fod ar gael, gan gynnwys yr holl bethau sydd ar gael 

i’r boblogaeth yn gyffredinol.  

Ystod o weithgareddau sy’n addas ar gyfer yr unigolyn.  

Mynegwyd pwysigrwydd darparu ystod o weithgareddau unwaith eto gyda’r cwestiwn 

hwn. Trafodwyd y dylai bod mwy o gyfleoedd ar gyfer unigolion sy’n byw mewn 

lleoliadau gofal preswyl i ryngweithio â’r gymuned, cymryd rhan mewn digwyddiadau 

cymunedol neu gynnal gweithgareddau cymunedol mewn cartrefi gofal. Mae angen 

ystod o weithgareddau, gan gynnwys gweithgareddau cyffredinol a grwpiau penodol 

ar gyfer dementia yn y gymuned, sy’n hygyrch i bawb. Dylai pobl sy’n byw gyda 

dementia deimlo’n rhan o’u cymuned a theimlo eu bod yn cael eu cynnwys, heb 

stigma. Dylai gweithgareddau fod yn rhai sy’n deall dementia ac yn addas ar gyfer 

oedran yr unigolyn a chamau eu dementia.  

Mae angen i gyfleusterau lleol fod ar gael yn y gymuned leol, megis canolfannau 

cymunedol, tafarndai neu ganolbwyntiau, sy’n ddiogel a chyfforddus i unigolion sy’n 

byw gyda dementia eu defnyddio.  

Dylai gweithgareddau fod yn addas ar gyfer gwahanol anghenion a ddiddordebau 

pobl – ymhlith yr enghreifftiau roedd grwpiau i ferched, siediau i ddynion, grwpiau 

cyfeillgarwch, therapi, yr awyr agored, teithiau cerdded, diwrnodau allan, grwpiau 

cymdeithasol, digwyddiadau neu ymweliadau.  

Dylai bod modd i bobl fynychu sesiynau am gyfnod byr neu am gyn hired ag y 

dymunant, heb orfod cadw at amseroedd penodol. Dylai gweithgareddau fod ar gael 

yn eu dewis iaith. Dylai pobl sy’n byw gyda dementia allu dewis a mynychu’r 

gweithgareddau maent yn dymuno cymryd rhan ynddynt yn unig, a dylai bod 

dewisiadau amgen ar gael i bobl nad ydynt yn hoffi grwpiau neu weithgareddau 

cymdeithasol.   

Cyfeiriwyd at Mirili Môn fel enghraifft wych o un sy’n darparu’r gwasanaethau hyn.  

Grwpiau cyfeillgarwch a gweithgareddau sy’n deall dementia ac sy’n addas ar gyfer 

oedran/ camau dementia. (Gofalwr di-dâl, 75 oed a hŷn)  

Pethau y gall pobl nad ydynt yn hoff o gymdeithasu neu fynd i grwpiau eu gwneud.  

(Aelod o’r Gymuned, 50 i 72 oed)  

Mynediad at ofal a chefnogaeth 

Trafododd y cyfranogwyr pa mor bwysig yw aros gartref am gyn hired â phosibl. Er 

mwyn cynnal annibyniaeth, dylai offer, technoleg ac addasiadau gael eu darparu i 

sicrhau bod y cartref yn parhau i fod yn lle diogel. Dylid darparu cymorth yn y cartref 

yn ôl yr angen, nid mewn argyfwng yn unig. Dylai fod yn ddi-dor, digonol, hawdd i 

gael gafael arno, ar gael 24 awr y dydd ac yn cael ei ddarparu gan aelodau staff 

sydd wedi’u hyfforddi’n briodol. Dylai cefnogaeth fod ar gael i unigolion nad ydynt 

wedi derbyn diagnosis.  

Dylai cynlluniau gofal fod yn fanwl a phersonol, gan nad oes un dull sy’n addas i 

bawb. Dylai gofalwyr fod yn rhan o dîm cefnogi dynodedig, ac yn ddelfrydol dylid 

defnyddio’r un gofalwyr gyda chyswllt rheolaidd, fel bod yr unigolyn yn gyfarwydd â 

nhw, ac yn gallu meithrin perthynas ac ymddiriedaeth. Dylai’r gofal fodloni holl 

anghenion yr unigolyn, gan gynnwys rhai corfforol ac emosiynol, gan gymryd amser i 

siarad.  

Pan fydd angen gofal preswyl, dylai gynnig man diogel i bobl sy’n byw gyda 

dementia, gan gynnwys gardd.   

O bosibl na fydd rhai yn gofyn am gymorth, felly mae’n bwysig bod cymorth yn cael 

ei gynnig, a bod cyswllt rheolaidd yn cael ei wneud â’r unigolion nad ydynt yn derbyn 

cymorth.  

Gofalwyr ar gael er mwyn i’r unigolyn allu byw gyda pharch yn y gymuned. Gofal 

gydag ymolchi a hylendid personol, fel torri gwallt yn y cartref. Dylai pobl sy’n byw 

gyda dementia gael mynediad at ymweliad meddyg teulu yn y cartref, fel nad oes 

rhaid iddynt deithio i’r feddygfa. Dylai pobl sy’n byw gyda dementia gael adnoddau 

am ddim, megis rhai i’w diogelu yn y cartref. Dylai pobl dderbyn cymorth i addasu eu 

cartrefi e.e. symud y gwely i lawr grisiau, gosod ystafell ymolchi ar y llawr gwaelod. 

Dylent gael cynorthwy-ydd cymdeithasol sy’n dod i’r cartref i ofalu am yr unigolyn, er 

mwyn rhoi cyfle i’r aelod o’r teulu gael mynd i siopa. Dylent gael cymorth â gofalu am 

eu harian/ biliau’r cartref/ gwaith papur/ cymorth os bydd rhaid iddynt gysylltu â’r 

banc neu’r Cyngor. (Gofalwr di-dâl, 45 i 54 oed)   

Cymorth dyddiol lle bo angen. Cymorth wedi’i deilwra yn ôl difrifoldeb y cyflwr.  

Meithrin perthynas dda ar ymddiriedaeth ac agosrwydd. (Gofalwr di-dâl, 35 i 44 oed)  

Cefnogaeth ymarferol ac ariannol a chymorth gyda budd-daliadau.  

Cyfeiriodd nifer at yr angen am gymorth ariannol, cymorth gyda thaliadau 

uniongyrchol a chymorth gyda budd-daliadau. Mae angen cefnogaeth ar rai pobl 

gydag edrych ar ôl eu harian, talu biliau, gwneud gwaith papur, cysylltu â’r Cyngor 

neu’r banc. Mae angen rhywun i eirioli am gymorth ar gyfer yr unigolyn sy’n byw 

gyda dementia. Hefyd, mae angen digon o dai addas. Roedd yr anghenion gofal 

ymarferol eraill y cyfeiriwyd atynt yn cynnwys ymolchi, hylendid personol, torri gwallt 

yn y cartref a gwasanaeth pryd ar glud.  

Cludiant.  

Cyfeiriwyd llawer at gludiant, gan gynnwys cludiant cymunedol hygyrch a chost isel, 

yn ogystal â’r angen am gymorth i helpu pobl i fynd allan a chael gafael ar 

apwyntiadau a’r gweithgareddau a restrir uchod. Mae angen i gludiant fod yn addas 

ar gyfer unigolion sy’n byw gyda dementia, gan y nodwyd y gall cludiant cyhoeddus 

godi ofn arnynt, ac mae’r tacsis yn newid bob tro ac nid oes ganddynt yr amser na’r 

amynedd sydd ei angen.  

Gweithgareddau/ grwpiau gyda chludiant; Roedd cerdded a dilyn cyfarwyddiadau yn 

profi’n heriol yn gynnar iawn ar ôl derbyn diagnosis. Roedd cludiant cyhoeddus yn 

codi ofn ac nid oedd yn opsiwn. Roedd tacsis yn iawn yn y lle cyntaf, ond nid oedd 

gan yrwyr amser, amynedd na dealltwriaeth wrth godi a gollwng, ac yna roedd hefyd 

yn anodd wrth i liw’r car neu’r gyrrwr newid bob tro. (Gofalwr di-dâl, 55 i 64 oed)  

Anghenion gofal iechyd ehangach. 

Mae angen mwy o gymorth ar gyfer anghenion gofal iechyd ehangach hefyd, a 

gwella’r gofal iechyd sydd ar gael i unigolion sy’n byw gyda dementia, gan gydnabod 

y gallant fod ag anghenion iechyd eraill megis problemau symudedd. Dylai mwy o 

aelodau staff ysbytai arbenigo mewn dementia. Mae angen mwy o staff megis 

seiciatryddion, nyrsys seiciatrig cymunedol a thimau argyfwng, sy’n gweithio’n llawn 

amser, er mwyn sicrhau cysondeb. Dylai gwasanaethau meddygon teulu ddarparu 

ymweliadau cartref i unigolion sy’n byw gyda dementia. Dylai gwasanaethau iechyd 

gydweithio a chyfathrebu’n dda, er mwyn sicrhau gwasanaeth di-dor gyda un pwynt 

mynediad.  

Seiciatryddion a Nyrsys Seiciatrig Cymunedol llawn amser a chyson yn y Tîm Iechyd 

Meddwl Cymunedol yng Nghefni, cyfathrebu gwell rhwng yr holl wasanaethau, un 

pwynt mynediad at wasanaethau (lle gall pobl gael eu cyfeirio a chael yr holl 

wybodaeth sydd ei hangen arnynt i’w cefnogi, yn hytrach na chael eu gadael yn y 

niwl. (Gweithiwr proffesiynol iechyd a gofal, 55 i 64 oed)  

Gwybodaeth a chyngor.  

Dylai fod gan bobl fynediad at wybodaeth eglur, heb jargon, ynglŷn â’r:  

• diagnosis, y clefyd a ble i fynd i gael cymorth;  

• gwasanaethau sydd ar gael a sut i gael mynediad at gymorth yn lleol;  

• cyllid sydd ar gael; a’r  

• gweithgareddau a digwyddiadau sydd ar gael.  

Dylai gwybodaeth a chyngor fod ar gael mewn fformatau gwahanol, gan gynnwys 

wyneb yn wyneb. Roedd yr awgrymiadau ynghylch sut y dylid cynnig gwybodaeth a 

chyngor yn cynnwys cyfarfodydd, gwasanaethau galw heibio a siopau un alwad.  

Ei gwneud yn haws cael gafael ar wybodaeth a mynediad at yr hyn sydd ar gael i 

ofalu am unigolyn sy’n byw gyda dementia – siop un alwad. (Gofalwr cyflogedig, 55 i 

64 oed)  

Cefnogaeth i ofalwyr.  

Mae angen i gefnogaeth fod ar gael i ofalwyr hefyd. Mae angen i gefnogaeth fod ar 

gael 24 awr y dydd, a dylid rhoi ystyriaeth i’r unigolion sydd angen gweithio, nad 

ydynt yn aml yn cael cwsg oherwydd cyfrifoldebau gofalu. Soniwyd bod angen mwy 

na’r hyn sydd ar gael ar hyn o bryd. Yn aml, mae’r gofalwyr eu hunain mewn oed, ac 

yn gallu bod “yn fregus ac wedi ymlâdd”. Dylid darparu cymorth ar unwaith a dylai 

fod yn ddigonol i atal gofalwyr rhag cyrraedd pwynt argyfwng. Dylai fod gan ofalwyr 

hefyd fynediad at gefnogaeth emosiynol i’w helpu i ddygymod â’r diagnosis a’r 

pwysau parhaus sy’n gysylltiedig â bod yn ofalwr ar gyfer unigolyn sy’n byw gyda 

dementia.   

Dylid sicrhau bod mynediad ar gael i ganolfannau dydd er mwyn darparu gofal 

seibiant i ofalwyr a rhoi cyfle iddynt gael seibiant o ofalu. Cyfeiriwyd at Hafan Plas 

Crigyll fel darparwr gwasanaethau gofal dydd da.  

Dylai teuluoedd dderbyn cymorth i lunio proffiliau ar gyfer eu hanwyliaid, er mwyn 

helpu gwasanaethau i gael gwell dealltwriaeth ynghylch yr unigolion maent yn gofalu 

amdanynt.  

Mae Plas Crigyll (uned ddydd) yn dda iawn - Efallai mwy o ddyddiau i roi seibiant i’r 

teulu/ gofalwyr a mynd â nhw allan – am dro neu am baned – efallai rhyw fath o dŷ 

dementia - man diogel gyda gardd lle gallant dreulio amser, gan roi seibiant i’r teulu, 

a byddai’n rhywbeth y gallant ei fwynhau. (Cyn-ofalwr, 45 i 54 oed)   

Hyfforddiant a mwy o ymwybyddiaeth  

Mae angen i’r gymuned fod yn un sy’n deall dementia, a bod ei haelodau yn 

ymwybodol o ddementia ac yn deall anghenion unigolion sy’n byw gyda dementia.  

Dylid darparu hyfforddiant i ofalwyr, gweithwyr proffesiynol iechyd a gofal, plant 

mewn ysgolion a’r gymuned yn gyffredinol. Dylai hyfforddiant gynnwys beth yw 

dementia, sut i’w adnabod, sut i gefnogi teuluoedd ac unigolion sy’n byw gyda 

dementia, llwybr dementia a phrotocol Herbert. Gallai cael mwy o gefnogwyr 

dementia a digwyddiadau ymwybyddiaeth yn y gymuned helpu i godi 

ymwybyddiaeth.  

Beth mae’r gymuned yn ei olygu i chi?  

Disgrifiodd y cyfranogwyr sut y gall cymunedau fod yn seiliedig ar ddiddordebau 

cyffredin neu ddiddordebau a rennir, angerdd, profiadau, rhinweddau, gwerthoedd, 

anghenion, cyflyrau, treftadaeth ddiwylliannol, iaith neu unrhyw fath o grŵp agos o 

bobl sy’n dod ymlaen gyda’i gilydd. Cyfeiriodd nifer at le neu agosrwydd, megis yr 

ardal leol, cymdogaeth, pentref, tref, Ynys Môn, Cymru, lle rydym ni’n byw, neu’r un 

cartref.  

Dywedodd rhai cyfranogwyr hefyd fod eu cymunedau yn bwysig ac yn bopeth iddynt.  

Bu i un ohonynt ddisgrifio cymuned fel ‘calon ein pentref’. Nid oedd eraill yn teimlo’n 

rhan o gymuned, a dywedodd un ei fod yn golygu ‘dim byd’. Mynegodd rhywun arall 

fod cymuned yn wahanol i bawb. Roedd un sylw’n cyfeirio at ba mor dda y bu i’r 

gymuned weithio yn ystod y cyfnodau clo (Covid).  

  

Mae nodweddion cymunedau yn cynnwys:  

• Bod yn rhan o grŵp neu gymryd rhan mewn grwpiau. Ymdeimlad o berthyn, 

cynnwys a derbyn. Teimlo’n rhan o rywbeth. Rhywle lle mae pobl yn eich 

adnabod, lle mae pethau’n gyfarwydd ac yn gyfforddus. Teimlo’n ddiogel a 

hapus, heb deimlo’n unig.   

• Cydweithio i gefnogi, helpu, gofalu ac edrych ar ôl ein gilydd, gyda’r hyn sydd er 

budd pennaf pobl yn ganolbwynt a chreu cymuned well. Edrych ar ôl ein gilydd, 

er enghraifft gwarchod cymdogaeth. Cydweithio, pawb yn cael rôl a chyfle i rannu 

eu sgiliau. Datblygu adnodd cymdeithasol.  

• Cymorth ymarferol, megis helpu pobl i fynychu gweithgareddau, neu roi lifft i bobl.  

Cymorth a seibiant i ofalwyr di-dâl.  

• Gwybod y gallwch ofyn am gymorth neu gyngor, a lle i gael gafael arno. Rhywle y 

gallwch ofyn am gymorth, cyngor a gwasanaethau. ‘Canolbwynt gwybodaeth a 

dealltwriaeth’. Mae pobl yn teimlo’n hyderus i roi a derbyn cymorth.  

• Derbyn pobl waeth beth fo’u cyflyrau neu alluoedd. Bod yn anfeirniadol a 

deallgar. Gwneud addasiadau a helpu pobl i fynd allan, fel y gall pawb gymryd 

rhan yn y gymuned, a bod modd cael gwared ar unrhyw rwystrau. Cefnogi pobl 

diamddiffyn a’u teuluoedd.  

• Dod â phobl at ei gilydd, cryfder ac agosrwydd.  

• Cyfleoedd i gymdeithasu a darparu cwmni da fel nad yw pobl yn teimlo’n ynysig.  

Bod yn gyfeillgar. Mynd allan, gweld pobl, cael sgyrsiau a chyfathrebu. Adnabod 

eich cymdogion a siarad gyda nhw. Dod i adnabod pobl newydd, cymryd 

diddordeb ynddynt a gwneud ffrindiau. Cwrdd yn rheolaidd, creu awyrgylch da, 

mwynhau bwyd gyda’ch gilydd.  

• Ffrindiau, teulu, cymdogion, preswylwyr, gofalwyr, gwirfoddolwyr a rhwydweithiau 

cymorth eraill. Ffrindiau a theulu sy’n agos, ond gan wybod nad oes rhaid i chi 

ddibynnu ar deulu bob amser. Disgrifiodd rhai cyfranogwyr y bobl mewn cymuned 

fel ‘uned’, ‘corff o bobl’, ‘wynebau’, ‘pawb’, ‘y cyhoedd’ a ‘teulu unigryw’.  

• Y gwasanaethau cyhoeddus sy’n gwasanaethu’r gymuned. Y caffis, siopau, GIG, 

asiantaethau cymorth a llyfrgelloedd. Mynediad at gludiant da.  

• Grwpiau, clybiau, gweithgareddau a digwyddiadau cymunedol, gyda chyfleoedd i 

gadw’n egnïol a chyfleusterau ar gyfer cwrdd, megis llyfrgelloedd a chanolfannau 

cymunedol.  

• Amgylchedd diogel, sy’n cael ei gynnal yn dda.  

Rhoddodd dau unigolyn ddisgrifiad o gymunedau ar gyfer pobl sy’n byw gyda 

dementia. Disgrifiodd un sut y dylai cymunedau gael patrymau penodol, lle mae 

rolau’n eglur a phopeth yn cael eu cynnal yn drefnus. Disgrifiodd rhywun arall sut y 

gall pobl sy’n byw gyda dementia fod mewn dryswch o ran eu cymuned, yn enwedig 

os oeddent mewn lle gwahanol ynghynt.  

Isod, ceir enghreifftiau o’r ffordd y mae cyfranogwyr yn disgrifio beth mae cymuned 

yn ei olygu iddynt.  

Pobl yn edrych ar ôl ei gilydd. Lle mae pawb yn teimlo'n ddiogel. (Gofalwr di-dâl, 55 i 

64 oed)   



 

27 
 

 

Adnodd cymdeithasol hanfodol sy’n rhannu’r un angerdd â mi dros warchod fy iaith a 

diwylliant. (Gofalwr di-dâl, 45 i 54 oed)  

Dylai fod yn rhywle lle rwy’n ddiogel, lle rwy’n adnabod ac yn edrych ar ôl fy 

nghymdogion a hwythau ar fy ôl innau, lle rwy’n gallu gofyn am gymorth os oes 

angen, lle mae pobl yn gwybod ble i fynd i gael cymorth. (Gweithiwr proffesiynol 

iechyd a gofal, 55 i 64 oed)  

Beth yw’r pethau a fydd yn helpu pobl sy’n byw gyda 

dementia?  

Derbyn y gofal a’r cymorth sydd eu hagen arnynt  

Dylai gofal fod y gorau posibl ac yn rheolaidd, yn canolbwyntio ar yr unigolyn a chael 

ei ddarparu fel yr addawyd. Dylid darparu gofal yn eu cartref, fel bod modd i’r 

unigolyn aros yn annibynnol ac aros yn eu cartref eu hunain am gyn hired â phosibl, 

gan roi ystyriaeth ychwanegol i’r unigolion sy’n byw mewn ardaloedd gwledig. Mae’n 

cynnwys gofal corfforol, emosiynol ac ymarferol, yn ogystal â bwyta, ymolchi, 

gwisgo, siopa, garddio a siarad. Dylai hyn fod gan aelodau staff sydd wedi’u 

hyfforddi ym maes dementia, ar sail y gwerthoedd a ddisgrifir yn yr adran ‘beth yw 

gofal dementia da?‘. Dylai fod gan bobl hyder yn y gofal sy’n cael ei ddarparu. 

Awgrymodd un y dylai’r gofal gael ei gymeradwyo gan gorff neu sefydliad.  

Dylai pobl ymweld â’r rheiny sy’n methu mynd allan i grwpiau. Efallai y bydd angen 

cyfeillion, aelodau o’r gymuned neu gydlynwyr gofal ar rai pobl i’w helpu i ddod o hyd 

i gymorth, mynychu grwpiau ac apwyntiadau, neu i fynd allan. Hefyd, awgrymodd 

pobl ganolfannau dydd, yn ogystal â chael mynediad at grwpiau lleol a chymorth 

cymunedol.   

Dylai gofal a chymorth gael eu darparu gan rwydwaith cefnogol o wasanaethau, sy’n 

cyfathrebu â’i gilydd, gan gynnwys y Cyngor, y sector iechyd a’r sector gwirfoddol.  

Dylai pob gwasanaeth fod ar gael yn Gymraeg.  

Mae’r cwestiwn hwn yn rhy bersonol, a dweud y gwir, dylai’r cynllun gofal sy’n 

canolbwyntio ar yr unigolyn adlewyrchu hyn os yw’r llwybr yn cael ei ddarparu fel yr 

addawyd. (Gofalwr di-dâl, 45 i 54 oed)  

Mynediad at ofal iechyd da.  

Dylai unigolion sy’n byw gyda dementia a’u gofalwyr di-dâl gael mynediad rhwydd at 

ofal iechyd, a bod apwyntiadau wyneb yn wyneb ar gael. Dylai gofal iechyd weithio i 

sicrhau bod yr unigolyn yn cynnal neu’n datblygu iechyd corfforol da lle bo modd.  

Mae angen mwy o weithwyr proffesiynol iechyd a gofal cymdeithasol, a dylent fod ar 

gael ar draws pob ardal leol.  

Cymorth i ofalwyr di-dâl.  

Cafodd Gofalwyr Di-dâl eu disgrifio fel yr elfen bwysicaf i helpu unigolion sy’n byw 

gyda dementia ac fe nodwyd bod rhai gofalwyr di-dâl ‘ar eu gliniau’ yn darparu gofal 

24 awr y dydd, felly mae’n hanfodol eu bod yn derbyn y gefnogaeth sydd ei hangen 

arnynt i barhau â’r rôl allweddol hon. Mae hyn yn cynnwys seibiant o ofalu (gofal 

seibiant, canolfannau dydd ac ati), unigolyn y gallant eu ffonio, grwpiau cefnogi a 

chanolfannau galw heibio. Dylai gofal a chymorth fod ar gael 24 awr y dydd ac yn 

lleol. Dylid darparu cyngor, fel bod teuluoedd yn gwybod ble i fynd i gael cymorth, y 

ffordd orau ar gyfer cefnogi eu hanwyliaid a beth i’w ddisgwyl ar wahanol gamau 

dementia. Dylid cynnig cymorth i ofalwyr di-dâl, gan fod ganddynt yn aml ofn gofyn 

am gymorth. Un awgrym oedd y dylai cynlluniau gofal gynnwys anghenion y gofalwyr 

di-dâl, ac y dylid gwrando arnynt wrth lunio cynlluniau a thrwy gydol eu gofal.   

Teimlo eu bod yn cael eu cefnogi. Gofal seibiant. Mae’n well gofyn am gyngor gan yr 

unigolion sy’n byw gyda dementia a’u gofalwyr. Yn ffodus, dydw i ddim yn adnabod 

neb yn uniongyrchol, oni bai am ffrindiau sy’n darparu cymorth 24 awr i anwyliaid 

sy’n byw â’r clefyd. Maent ar eu gliniau ac yn ei chael hi’n anodd iawn gofyn am 

gymorth. (Aelod o’r gymuned, 55 i 64 oed)  

Cefnogaeth gymunedol a grwpiau lleol.  

Mae hyn yn cynnwys grwpiau cefnogi i bobl sy’n byw gyda dementia a gofalwyr 

ynghyd â chymryd rhan mewn grwpiau a gweithgareddau eraill o’u dewis i gael hwyl, 

cymdeithasu ac aros yn egnïol. Dylid darparu cefnogaeth i bobl ymuno, cyrraedd a 

chymryd rhan yn y gweithgareddau hyn. Dylai grwpiau gael eu cynnal yn lleol a 

rheolaidd, yn ogystal â bod yn gynnes a chroesawus, er mwyn annog pobl i gymryd 

rhan. Ymhlith yr awgrymiadau roedd gweithgareddau awyr agored, digwyddiadau, 

grwpiau cymdeithasol i’r henoed, clwb cinio, clwb te prynhawn, bingo, canu, coginio, 

celfyddydau creadigol, teithiau cerdded, dawnsio a grwpiau cefnogi.  

Unwaith eto, dylai’r grwpiau hyn fod yn seiliedig ar yr hyn sy’n bwysig i’r unigolyn a’u 

teulu, fel y gall pobl barhau â’r hobïau a’r diddordebau yr oeddent yn arfer eu 

mwynhau. Cydnabyddir bod pawb yn wahanol, felly mae angen gweithgareddau sy’n 

addas i bawb.  

Mae angen lleoliadau ac adeiladau sy’n hygyrch i unigolion sy’n byw gyda dementia.  

Dylai’r lleoliadau hyn fod yn lleol ac yn hygyrch, gan gynnwys neuaddau pentref, 

canolbwyntiau a chanolfannau cymunedol.  

Mae angen mwy o weithgareddau i’r henoed ddod ynghyd ar Ynys Môn, e.e. clwb 

cinio, clwb te prynhawn a gweithgareddau hwyliog megis bingo a chyd-ganu. Gall 

dementia fod yn glefyd unig iawn. (Gofalwr di-dâl, 45 i 54 oed)  

Mae bod yn rhan o gymuned a chael cymuned sy’n deall dementia yn bwysig iawn.  

Gall ffrindiau, teulu a chymdogion helpu pobl i barhau i wneud yr hyn maent yn ei 

fwynhau. Cyfeiriwyd at ofalwyr, aelodau o’r gymuned neu gyfeillion er mwyn lleihau 

unigedd a chefnogi pobl i fynychu grwpiau lleol.  

Bu i nifer o bobl sôn am bwysigrwydd cludiant er mwyn gallu cael mynediad at 

gymorth o’r fath a diwrnodau allan.   

Gweithwyr gofal fel y gall pobl sy’n byw gyda dementia fynd allan i’r gymuned am 

dro/ cymryd rhan mewn gweithgareddau. Cludiant ar gael i gludo’r bobl sy’n byw 

gyda dementia i’r ganolfan ac i weithgareddau. Mae diffyg mawr yn y gwasanaeth 

hwn yma ym Môn. (Gofalwr di-dâl, 55 i 64 oed)   

Cludiant.  

Nododd nifer o gyfranogwyr bod cludiant yn hollbwysig er mwyn cefnogi pobl sy’n 

byw gyda dementia, a dywedodd un fod cludiant yn ‘broblem fawr’ ar Ynys Môn.  

Roedd darpariaeth cludiant yn cynnwys yr angen am gludiant i fynychu 

digwyddiadau a gweithgareddau, yn ogystal ag apwyntiadau meddygol.   

Awgrymiadau o ran Cludiant 

• Cludiant penodol ar gyfer unigolion sy’n byw gyda dementia.  

• Cludiant fforddiadwy neu gymorth gyda chostau cludiant.  

• Cludiant cyhoeddus gwell, yn fwy aml mewn mwy o lefydd, nid prif ffyrdd a threfi 

yn unig. Cyfeiriwyd at Morawelon fel enghraifft o un sydd â chysylltiadau cludiant 

da.  

• Gwasanaeth bws mini y gellir ei archebu.  

• Digon o dacsis i fodloni’r angen yn yr ardal leol.  

• Cyfeiriwyd at ‘Fws y Post’, sef gwasanaeth post a gwasanaeth bws mewn un, fel 

system a oedd yn gweithio’n dda.   

Gall darparu cludiant a chymorth i bobl fynychu digwyddiadau hefyd helpu rhoi egwyl 

neu seibiant i ofalwyr di-dâl.  

Bysiau mini sy’n mynd drwy’r pentref. Dw i’n ffodus fy mod i’n gallu dreifio a dreifio 

yn y nos. Dw i wedi fy ngwahardd rhag dreifio yn y nos, mae angen cymorth gyda 

chludiant yn y nos. Mae pobl yn dibynnu ar fysys i fynd i nôl eu pensiwn, ond nid oes 

bysys ar gael. Roedd bws y post yn dda o’r blaen (fan bost a bws mewn un). Mae 

hi’n iawn arna i tra mod i’n gallu dreifio. (Aelod o’r gymuned, 50 i 72 oed) 

Cludiant pwrpasol ar gael i bawb, nid unigolion ar y prif ffyrdd neu yn y trefi mawr yn 

unig. (Aelod o’r gymuned, 55 i 64 oed)  

Creu cymuned sy’n deall dementia.  

Siaradodd nifer o gyfranogwyr am bwysigrwydd deall a derbyn er mwyn helpu pobl 

sy’n byw gyda dementia, gan leihau’r stigma a phobl yn ‘syllu arnynt’. Mae hyn yn 

cynnwys codi ymwybyddiaeth ymysg pobl o bob oed, yn enwedig mewn ysgolion, 

capeli, tafarndai, llyfrgelloedd a gweithleoedd, er mwyn creu cymuned sy’n deall 

dementia. Dylid darparu addysg a hyfforddiant ar y meysydd canlynol:  

• Ymwybyddiaeth o ddementia, ei adnabod a’r symptomau.  

• Sut mae dementia yn effeithio ar yr unigolyn a’u teulu.  

• Mathau a chamau dementia.  

• Beth yw’r ffordd orau y gall pawb gefnogi neu ddelio ag unigolyn sy’n byw 

gyda dementia.  

• Mae pobl sy’n byw gyda dementia yn bwysig i’r gymuned a gallant gyfrannu o 

hyd.   

Ymysg y pethau eraill sy’n gallu helpu’r gymuned i ddeall dementia mae cadw at 

drefn arferol a sicrhau bod llefydd yn parhau’n gyfarwydd i’r unigolyn sy’n byw gyda 

dementia. Dylai llefydd a phobl fod yn groesawus a chynhwysol, o gofio bod un wedi 

nodi ‘gall dementia fod yn glefyd unig iawn’.  

Cefnogaeth gan bawb, mae angen i bawb wybod sut y gallant gefnogi pobl sy’n byw 

gyda dementia. Llawer o hyfforddiant fel bod pawb yn deall sut y gallant helpu.  

(Gweithiwr proffesiynol iechyd a gofal, 55 i 64 oed)  

Codi ymwybyddiaeth ynghylch beth mae dementia wir yn ei olygu i’r unigolion a sut 

mae’n effeithio ar eu bywydau o ddydd i ddydd, a bywydau eu teuluoedd a’u 

gofalwyr. (Aelod o’r gymuned, 18 i 25 oed)  

Gwasanaethau ac amgylcheddau hygyrch.  

Gwella mynediad at yr amgylchedd ffisegol, cyfleusterau a lleoliadau i bobl, gan 

sicrhau bod llefydd yn hygyrch, gan gynnwys banciau, Cynghorau, meddygfeydd a 

swyddfeydd post. Mae bod yn hygyrch yn golygu cynnal digwyddiadau a 

chyfarfodydd ar adegau sy’n gyfleus i bobl, er enghraifft nid ben bore yn unig.  

Sicrhau nad ar-lein yn unig y mae gwasanaethau, fel y gall unigolion nad ydynt yn 

dymuno neu’n gallu mynd ar-lein eu defnyddio, gan gynnig apwyntiadau wyneb yn 

wyneb, sy’n agos i’r cartref. Mae angen i’r amgylchedd fod yn ddiogel a dylid darparu 

digon o olau.  

Llai o bwysau i fynd ar-lein. Pan na fydda i ar-lein, rwy’n teimlo’n ddigyswllt. Cefais 

gymorth i ddefnyddio ap y GIG, ond does gen i ddim diddordeb. Rydw i eisiau siarad 

gyda pherson. (Aelod o’r gymuned, 50 i 72 oed)  

Ei gwneud yn haws cael mynediad at gymorth.  

Gall dod o hyd i’r cymorth sydd ar gael fod yn heriol. Ymhlith yr awgrymiadau ar sut 

i’w gwneud yn haws cael mynediad at gymorth roedd:  

• rhywun i’w helpu i ddod o hyd i’r cymorth sydd ar gael a’u cyfeirio ato.  

• Gwasanaethau i ddarparu cymorth, heb fod pobl yn gorfod gofyn neu holi 

amdano, gan fod rhai yn ei chael hi’n anodd neu ofn gofyn am help.  

• gwella hysbysebu a chyfathrebu ynghylch y cymorth a’r digwyddiadau sydd ar 

gael gan ddefnyddio ystod o ddulliau. Dywedodd rhai nad ydynt yn mynd ar-lein, 

ac nad ydynt eisiau gwneud chwaith.  

• rhywun i helpu pobl gael mynediad at grwpiau, cymorth ac apwyntiadau 

meddygol, lle efallai na fyddai ganddynt yr hyder i fynd ar eu pen eu hunain neu 

eu bod angen cymorth arall i fynychu.  

• cymorth sydd ar gael yn syth ar ôl derbyn diagnosis, heb orfod aros.  

• ei gwneud yn haws i wneud cais am gymorth, nid ar–lein yn unig.  

• sicrhau bod cymorth ar gael ar draws yr ynys, nid mewn trefi yn unig.  

Rhagor o wybodaeth ynghylch y cymorth sydd ar gael a ble i ddod o hyd iddo yn syth 

ar ôl derbyn diagnosis. (Gofalwr di-dâl, 55 i 64 oed)  

Cymorth ariannol a chyllid.  

Dywedodd cyfranogwyr mai arian sydd ei angen weithiau i helpu pobl sy’n byw gyda 

dementia. Roedd hyn yn cynnwys cymorth ariannol uniongyrchol, yn ogystal â 

chymorth gyda chostau bob dydd megis cludiant a bwyd, a chyllid ar gyfer 

gweithgareddau, gofal a staff megis nyrsys Admiral.  

Technoleg a chymhorthion eraill.  

Gall technoleg a chymhorthion helpu pobl o amgylch y cartref a’u cadw’n ddiogel. Yr 

enghreifftiau a roddwyd oedd larymau tân, larymau personol a diogelwch y cartref.  

Casgliad 

Roedd llawer o’r unigolion a gymerodd ran yn yr ymgyrch wrando yn ofalwyr di-dâl, 

ond ni chafwyd unrhyw ymatebion gan bobl sy’n byw gyda dementia, felly mae’n 

bwysig sicrhau bod eu lleisiau’n cael eu clywed wrth gynllunio unrhyw wasanaethau 

ar eu cyfer. Roedd y themâu a godwyd yn eithaf cyson rhwng y gwahanol grwpiau a 

gymerodd ran ac roedd cryn gytundeb ynghylch beth yw gofal dementia da.   

Pwrpas yr ymgysylltiad hwn oedd dod o hyd i beth mae gofal dementia yn ei olygu i’r 

gymuned, felly mi wnaethom siarad ag ystod eang o bobl, a nifer ohonynt gyda 

phrofiad o gefnogi ffrindiau neu deulu sy’n byw gyda dementia. Awgrymwyd llawer o 

syniadau a gweithgareddau, fodd bynnag, roedd llawer yn pwysleisio bod pawb yn 

wahanol a’i bod yn bwysig bod cymorth yn canolbwyntio ar yr hyn sydd o bwys i bob 

unigolyn a’u teulu, gan gynnwys gweithgareddau ar gyfer unigolion nad ydynt yn 

hoffi grwpiau. Dylai rhan allweddol o unrhyw gynllun gweithredu sy’n deillio o’r gwaith 

ymgysylltu hwn ymwneud â sicrhau bod yr holl wasanaethau a chymorth yn cynnwys 

y bobl sy’n eu defnyddio wrth eu cynllunio.  

Un mater y cyfeiriwyd ato dro ar ôl tro gan nifer o gyfranogwyr oedd yr angen am 

ddarpariaeth leol fwy cyson ar draws Ynys Môn, gan gynnwys gwell darpariaeth 

cludiant. Mae angen hwyluso mynediad mewn ardaloedd mwy gwledig y tu allan i 

drefi.  

Cafwyd llawer o gefnogaeth gan aelodau o’r gymuned o ran ymwybyddiaeth o 

ddementia, dysgu mwy am ddementia a’r ffordd orau o gefnogi pobl sy’n byw gyda 

dementia. Gyda’r gymuned yn fodlon helpu unigolion sy’n byw gyda dementia i gael 

eu cynnwys yn y gymuned, dyma gyfle gwych i ddatblygu’r gwaith da sy’n cael ei 

wneud eisoes ar Ynys Môn a’r ardal gyfagos, i greu cymuned sydd wir yn deall 

dementia.  

Atodiad 1: Taflen cofnodi gwrando 

Enw'r gwrandäwr: 

 

                                    

Sut mae gofal dementia da yn 

edrych i chi / eich teulu / y 

gymuned hon?    

Beth ddylai fod ar gael i chi / 

eich teulu / pobl sy'n byw gyda 

dementia yn y gymuned hon? 

Beth mae cymuned yn ei olygu 

i chi / Chi fel person sy'n 

heneiddio? 

Beth yw'r pethau fydd yn eich 

helpu chi / eich teulu i wneud y 

pethau rydych chi / maen nhw 

eisiau eu gwneud yn y 

gymuned hon? 

 Gwybod sut i gysylltu â'r 

bobl iawn. Cael help ar 

unwaith. 

Gwybodaeth am sut yr 

effeithir ar fywydau a pha 

gymorth sydd ar gael. 

Mynediad at bobl eraill 

sydd â phrofiad 

perthnasol. 

 

Cymdogion yn gofalu am 

ei gilydd. Digwyddiadau 

cymunedol fel prydau 

bwyd yn neuadd y 

pentref. Cyfarfod am goffi. 

Rhannu gwybodaeth am 

yr hyn sy'n digwydd yn yr 

ardal. 

Iechyd da. 

Cludiant lleol. 

Neuadd y pentref a'r 

dafarn. 

     

Rhes Enghreifftiol 

 Taflen cofnodi gwrando  gwrando  Anfonwch daflenni wedi'u sganio i PHW.ImprovementCymruDementia@wales.nhs.uk 

Atodiad 2: Arolwg Ymgyrch Wrando  

Atodiad 3: Llythyr Cyflwyno  

 
Trigolion Caergybi, 

 
Rydym angen eich help i wella gofal dementia yn lleol, a fydd hefyd yn helpu i wella 
gwasanaethau yn genedlaethol. 
 

Efallai eich bod eisoes wedi gweld gwybodaeth am Ymgyrch Gwrando Cymunedol 
Caergybi. Mae hyn i gyd yn rhan o’r gwaith gwella gofal dementia parhaus sy’n digwydd 
ledled Cymru, a dyma'r rheswm dros ysgrifennu atoch.  
 

Mae arolwg wedi'i amgáu gyda'r llythyr hwn a byddwn yn hynod ddiolchgar pe gallech 
gymryd yr amser i gwblhau'r arolwg a'i ddychwelyd i'r blwch casglu yn Llyfrgell Caergybi 
neu Gymuned Gwelfor Canolfan. 
  

Yna byddwn yn casglu canlyniadau’r holl arolygon ac yn bwydo’ch ymatebion i gronfa 
ddata Gwelliant Cymru a fydd wedyn yn paratoi adroddiad ar ganfyddiadau’r arolygon 
gan obeithio rhoi eich awgrymiadau ar waith yn y dyfodol agos. 

 
Diolch am eich amser a'ch cyfraniadau - mae gwella gofal dementia yn fusnes i bawb ac 
rydym yn gwerthfawrogi eich mewnbwn. 
 
Cofion cynnes, Melanie Sillett, 
Rheolwraig Prosiect Dementia Gogledd Cymru. 
 
Holyhead residents, 

We need your help to improve dementia care locally, which will also help improve services 
nationally. 

You may have already seen information about the Holyhead Community Listening 

Campaign. This is all part of the improving dementia care work that is ongoing across Wales 

and this is the reason for writing to you. 

 
You will find a survey enclosed with this letter. We would be very grateful if you could take 
the time to complete the survey and return it to the collection box at Holyhead Library or 
Gwelfor Community Centre.  
 
We will then gather the results of all the surveys and feed your responses into the 
Improvement Cymru database, which will then feed into a report on the findings of the 
surveys and hopefully put your suggestions into practice in the near future. 

Thank you for your time and contributions - improving dementia care is everyone's 

business, and we value and appreciate your input.  

Kind regards, Melanie Sillett, 

North Wales Dementia Project Manager. 



 

39 
 

Atodiad 4: Posteri’r digwyddiad  

Atodiad 5: Cwestiynau Enghreifftiol Ymgyrch Cymru’n Gwrando  

 

 

Cwestiynau enghreifftiol a all eich helpu i gael sgyrsiau gyda phobl 

yn eich cymuned a chasglu eu straeon  

 

 

 

 

 

Beth yw gofal dementia da yn yr ardal hon?  

 

Beth sy’n gadarn yn y gymuned hon, pa bethau da sy’n digwydd yn yr ardal 

hon?   

 

Pwy yw’r unigolion yn y gymuned sy’n cefnogi hyn?  

 

 

 

 

 

 

 

 

 

 

Fel unigolyn hŷn, beth yw’r peth gorau am fyw yn yr ardal hon?  

Fel unigolyn hŷn, beth yw’r peth gwaethaf am fyw yn yr ardal hon?  

 

Beth mae cymuned yn ei olygu i chi fel unigolyn sy’n heneiddio / fel unigolyn 

ifanc?  

Beth ydych chi’n ei 

wybod am 

ddementia?  

 

Beth yw’r peth 

gorau am fyw yn yr 

ardal hon?  

 

 

Beth yw’r peth 

gwaethaf am 

fyw yn yr ardal 

hon?  

 

Beth sy’n eich 

gwneud chi’n 

hapus yn byw 

yn yr ardal 

hon?  

 

Fel oedolyn hŷn, 

beth sy’n eich 

gwneud yn 

hapus yn byw 

yn yr ardal hon?  

Beth sy’n eich helpu chi i fyw yn y gymuned hon?  

Beth fydd yn eich helpu chi i fyw yn y gymuned hon?  

Sut brofiad yw byw yn y gymuned hon gyda dementia?   

Beth ydych chi’n credu ddylai fod ar gael yn y gymuned os ydych chi’n unigolyn hŷn / 

unigolyn sy’n byw gyda dementia / yn gofalu am unigolyn sy’n byw gyda dementia?  

 

 

 

 

  

Lle fyddwch chi’n 

mynd yn lleol i 

gwrdd ag eraill?  

 

Beth ydych chi’n 

frwdfrydig amdano?  

Beth allwch chi ei roi 

i’ch cymuned?  

 

Beth fyddech 

chi’n ei hoffi 

ei gael yn 

eich 

cymuned?  

 

Beth yw’r pethau a fydd 

yn eich helpu chi i 

wneud y pethau rydych 

chi eisiau eu gwneud 

yn y gymuned hon?  

Atodiad 6: E-bost 

Pobl Caergybi 

Mae gwella gofal dementia yn 

fusnes i bawb  

 Mae angen eich help i wella gofal 

dementia yn lleol.  

 Mae'r Ymgyrch Gwrando yn rhan 

o'r gwaith gwella gofal dementia.  

 Y cyfan ry'n ni'n ei ofyn yw ichi 

gwblhau arolwg byr o 4 cwestiwn. 

 Bydd eich adborth yn helpu 

Llywodraeth Cymru i lunio gofal 

dementia yn y dyfodol.  

Cliciwch yma 

https://online1.snapsurveys.com/h

n3zyi i weld yr arolwg ar-lein. Gellir 

darparu copïau papur hefyd, 

cysylltwch ag Adele Baguley ar 01824 

706054 neu drwy e-bost 

Adele.baguley@denbighshire.gov.uk  

Mae gennych tan 31ain o Rhagfyr 2023 

i'w gwblhau. 

Diolch i chi am eich amser a’ch 

cyfraniad – gyda’n gilydd gallwn wella 

gofal dementia i bawb yn lleol a 

Chymru gyfan. 

People of Holyhead 

Improving dementia care is 

everyone's business. 

 Your help is needed to improve 
dementia care locally. 

 The Listening Campaign is part of the 
improving dementia care work. 

 All we're asking is for you to complete 
a short survey of 4 questions. 

 Your feedback will help the Welsh 
Government shape future dementia 
care. 

 

Click here 

https://online1.snapsurveys.com/hn

3zyi to access the survey online. Paper 

copies can also be provided, please 

contact Adele Baguley at 01824 706054 

or via email 

Adele.baguley@denbighshire.gov.uk 

You have until 31st December 2023 to 

complete the survey.   

Thank you for your time and contribution 

– together we can improve dementia 

care for everyone locally and across 

Wales.  

